ILAURUT A – 
Havaap Tainia – Kanatami Uumajulirijit – Angirutikhap Tukhirautikhaa uumani m/v LE SOLEAL
Tukhiqtuqtuq: m/v LE SOLEAL
     c/o F.K. Warren Ltd.
     Kate Smith, Havaanut Atanngujaq
     2000 Barrington St., suite 920, Halifax, NS, B3J 3K1, Canada
     902-423-8136     ops@fkwarren.ca  

Qaphiujut Havaktukhat / Havaap Havaarijumajaat / Havaap Najurvikhaa
Compagnie du Ponant's Uiviititut tatqijalik mikijuq umiujaq m/v LE SOLEAL ingilraniaqtuq Ukiuqtaqtumi umiakkuurlutik 2018-mi: 
Kangerlussuaq, Greenland-mit Kangerlussuaq, Greenland-mut uvannga August 1st, 2018-mit August 14th, 2018-mut.  
Kangerlussuaq, Greenland-mit Kangerlussuaq, Greenland-mut uvannga August 14th, 2018-mit August 27th, 2018-mut.  
Kangerlussuaq, Greenland-mit Nome, Alaska-mut uvannga August 27th, 2018-mit September 18th, 2018-mut.  

Una umiujaq ingilravaktuq tunngahuktittillutik uhijungnaqturlu 264-nik ingunit uvvalu 139-nik havaktiqaqhutik. Ukuat aullaaqaqtaqtut Uiviitituninngaaqhimalluaqtut uvvalu havaktiit ukunanngaaqhimajut Uiviititut nunaannit, Philippine, Indonesian uvvalu Mauritian nunaqaq.

Ingilraliraangata, una umiujaq nutqaqattarniaqtuq nunallaanut Nunavunmi. Hapkuat nunallaat takujaujarialgit uvani atahimajumi ingilraarutikhami nunaujarmilu.

Ullut aullaarvikhaat uvvalu qanuq hivitujukhaq pulaaqattarnikhaat atuni hapummijaujut nunanut
Una umiujaq hapummijaujut nunat pulaaqattarniaqtaat 2018-mi: 
Niginganiq Nunarjuani Anngutikhat Najugait (Isabella Bay) – Pingattiunmi, August 1st, 2018 uvanngat 1400Hrs-mit 1600Hrs-mut

Nirjutiqarvik Nunarjuani Anngutikhat Najugait (Coburg Island) – Saalutimi, August 4th, 2018 uvanngat 1700Hrs-mit 1800Hrs-mut

Niginganiq Nunarjuani Anngutikhat Najugait (Isabella Bay) – Saalutimi, August 25th, 2018 uvanngat 0700Hrs-mit 1100Hrs-mut

Prince Leopold Qikiqtaq Tinmgmijjat Ingilraqattaqtut Najugait – September 3 uvaniluunniit 4, 2018 (imakkut ingilrainnarlutik)

Queen Maud Gulf – September 7, 2018 (imakkut ingilrainnarlutik)

Qanuq Aullaarutikhaat / Naittuq Titirauhia Hulijjutikhaat Qanuriliujjutikhaallu
Immaqaak 6-mit 10-mut Zodiacs ulapat qajait ingilrajjutiginiaqtaat aullaaqattaqtut agjaqpaglugit umiarmit nunamut atauttimi.  Amigaitqijaunianngittut 100-nik inungnit atauttimiulutik nunamunngaqpangniaqtut. Una qaphiuningat ikiglilaarungnaqtuq pijumajaukpat.

Una umiujaq kihaqhimaniaqtuq uvvaluunniit nutqarluni hinaanut haffumap tingmijjat atauttimiuniat qanitpallaanngillugit anngutikhanut ajuqhaqtinnahuanngillugit uvvalu qajangnaittumik umiujamut aullaaqtunullu ukuallu havaktiit angiqatigiikpaglutik pijukhaujut. Una ihumaliurutiginiaqtaat kingulliqpaanguluni tikitpaglutik upaktamingnut naunaijaqtauvangniaqtaat hila qanurinmangaat, tariuq qanurinmangaat, anngutikhat takunnaqqata, hikuqaqqat, pulaaqtut uhijjutait, havaktiit umiallu qajangnainninga, hunallulikiat.

Pulaaqattaqtut nunaligaikpata, qiniqhiavigijungnarniaqtaat pulaaqpaktamingnut atauttimiulutik. Ikajuqtauvangniaqtut havaktinit ajuiqhaqhimajut aullaaqtittinirmut ukuninngalu nunaliqinirmut ilihaqhimajut ikajurungnaqtut qajangnaittutigut tuhaqtittivaglutiglu avatilirinikkut. Hamna tuhaqtittijjut kitumullikiaq atuni upaktaujukhanut uvvalu qajangnaittukkut pinahuaqpakhutik uvvalu tumarluijainnginnikkut pivakhutik pulaaqtauvaktut nunat. Pulaariaqhimajut uqaujjijauvangniaqtut namunngaujariaqarumik, kitut upaktakhaunngittut uvvalu kitullikiaq upaktaujungnaqtut kitullikiaq upaktaujukhaunngittut initurlinut uvungaluunniit nunanut pulaaqpaktamingnut. Munarijauttiarniaqtut tuhaqtittittiaqpaglutik nakuatukkuurlutiglu tumarluijainngillutik. Umiarmi havaktiit amigivangniaqtut Nannutigut qiniqhiajiulutik qajangnaittumik pulaaqattariakhimajunut. Havaktit hiqquuhiaqpaktut tigumiarniaqtut titirattiaqhimajunik Kanatami Kigliliqijut Havaktiinit (CBSA-kunnik taijauvaktuq).
Pulaaqattaqtut umiarmi havaktiillu uvunngauqattaqtut naunaipkutaujuq inmingnut aliahuutigijakhait hulilukaarutaillu unaunnginnarniaqtuq takujakhainnaulutik. Nauttiat, nunait, halumailruit, utuqqait ingilrutit, maniqqamiujut uvvaluunniit ahiit hunavaluit tigujaujukhaunngittut katitiqtaujukhaunngittut qaujihaqtaunikhaatigut. Talvaluttauq, napparviujukhaunngittut ingilrutiniglu iqqarviujukhaunngitturlu maniqqami. Ukuat LE SOLEAL-kut pulaaqtittinikkut umiangujuq pulaaqpaktunut aliahuutigillugit pulaaqpaktut uvvalu qaujiharviunngittuq uvvaluunniit iliharviunngittuq una umiaq.
Iqqakuurniit / Avatinut Ihuijjutauniarungnaqhijut
LE SOLEAL ihuaqutiqaqtuq GMDSS-kut upalungnarnikkut tuhaqtittijungnaqtunik uvvalu hilarjuatigut hilahiurutiqaqhutik, tuhaqtitauqattaqhutik hilarjuakkuurutikkut qanurinniarmangaat hila hikuqariakhaalu tahamani. Una umiujaq ihuaqutiqaqhuni ullumimuuqtunik avatinut ihuaqtumik havauhiqaqhutik ingilrutiqaqhutiglu atuqpakhutik “Halumajuq" umiarmi atuqpagait (tikimajaa avatquumajaaluunniit tamaita IMO, EPA ukuallu IATO havauhirivagaitigut), atuqhugillu halumatqijat-ikulaniit tariumiutigut uqhuqtuutigivagait uvvalu ihuaqtumik-paqijjutiqaqhutik kihaqturnikhamut ihuaqtumik qajangnarniqaqtuni tariuni. Tamaita iqqakuut, halumailrut immat ukuallu halumailrut uqhurjuat ikihimajaunginarniaqtut umiarmi igitaujukhat halumailruqaqtuni iqqakuurvianni uvvalu una umiaq tariumit imiqtaqpangniaqtut tarjuijaqtauvagluni umiarmi atuqtaujukhat. 

Hapkuat nutqarviuqattarniaqtut kihaqhimalutik uvvaluunniit maniqqitpaglutik uhiijaqpaglugit pulaaqtut qajakkut Zodiacs aturlugit. Una qajaq atauhiq uhijungnaqtuq 10-nit 12-nut Zodiacs-kuurlutik inuit, pulaaqattaqtut takuurijungnarniaqtut maniqqamunngaraikpata tulaktarviqanngittunut. Hangujungnaqtut hiniruarlutik, takuurilugit nunat, piqalujat ukuallu anngutikhat avatait tumarluijanngillugit. LE SOLEAL-kut Zodiacs qajarijait uqhuqtuqpallaanngittunik ingniqutiqaqtut maliruarniqaqhuni tamainnik avatilirinirmut hapummittiarutaitigut atuqpakhutik. 
Hivuuranarnikkuuqtailiniit Anngutikhanik Takugaikpata
Ukuat umiarmi havaktiit qaujimattiaqtut hivuuranarmiittailinahuaqhutik anngutikhanik takugaikpata.  Hivuuranaqtunik anngutikhanik munaqhittiaqpaktut, uvvalu maniqqamunngaulimaittut takugumik hivuuranaqtut anngutikhanik.  Maniqqamunngaraikpata, niqit ikhinnainaqtaulimaittut (maniqqamunngaqtaukpata).  Ukuat havaktiit havauhikhaqaqtut qajangnaittumik ihuaqtumiglu pulaaqtut nuutiqtaunikhaannik umiarmut agjaqtaulutik qajakkut paqinnikkumik hivuuranaqtut anngutikhanik.  
Nunallaanut Naalaktittiniq
Ikajuqtigillutigu umiakkuuqpaktut, havaqatigittiaqpaktavut Havagviat Pivalliajulirijitkut Ingilrajulirijitkullu, Kavamatkuat Nunavunmi naunaittumik nakuatuurnikhat malittiaqtaunikhaat, uvvalu tamaita angiqtaujariikhimajut atuttiaqtaunikhaat.  Tuhaqtittiniaqtavut nunallaat / timiujullu qakugunnuaq ihuaqhijariirnahuarlugit pulaaqattaqtut umiakkuurutikhaat. 
Ukuat pulaaqattaqtunut umiakkuurutait havaktiillu qaujimattiaqtut havaarijamingnik uvvalu ihuinaarahuanngillutik avatinut havauhiqaqtut, uvvalu ukununngavalluq tariumiuttat tingmijjat huraanginnut. Ukuat pulaaqattaqtunut umiakkuurutait pulaaqtittivaktut Ukiuqtaqtup Akianut Antarctic-mut, White Sea-mut, Ukiuqtaqtumi Akukitturmiullu Nunaanut (Greenland) havaarillutigik 15-nik ukiunit uvvalu qajaguhuttiaqhutik pivaktut avatilirinirmut ihumagillugit hamna umiap ingilravigivaktaanit.

Hamna Ninginganiq Najugaat Aulapkaiqatigiiktut Katimajiralaangit (N-ACMC-kunnik taijauvaktuq) (aulapkaiqatigiikhutik uuminnga Ninginganiq Nunarjuani Uumajuliriniq Najugaat) apirihimajaat tukhiqtuqhimajuugaluit qanurli havaarijauniaraluaqqat takuurivakkumik arvirnit? 
Una umiujaq maliruarniaqtait maliktaujukhat atuliqhimajaat N-ACMC-kutigut.

Ninginganiq ACMC (N-ACMC)
- Una atahimajuq nunaujaq takunniqaqtuq naniliqaak ukuat N-ACMC-kut pitquihimaniqaqtut hapkuat pulaaqtaqtunut umiakkuurniat KIHAQHIMALIMAITTUT.  
Hamna maliktauniaqtuq. Naunaiqhimalugu una umiaq “Halumajuq” naunaipkutaqarniaqtuq. Ingilrutiqattiaqtuq qiniqhiajjutiqaqhuni kihariaqanngittuq naniliqaak nutqaqhimalutik. 
- Aullaaqtittiqarniaqqata(-qatik) Inuinnanit /takuurijukhaq(-hat) ikihimaniaqqat umiarmi?  Ikihimajuqarniaqqat, tunihijungnaqqit Aullaaqtittiqarniaqqata(-qatik) Inuinnanit / takuurijukhaq(-hat)? 
Imannaq, talva kihimi Aullaaqattarnikkut Hivuliqtiujuq qaujimattiaqtuq Inuinnait pitquhiitigut uqauhiitigullu ukiuqtaqtup nunaanni.
- Piksaliurlugit hulilukaarutait Ninginganirmi.  Ukuat N-ACMC-kut ilitturijumajaat qanuriliuqpagiakhaita pulaaqattaqtut umiakkuurutainnik uvvalu qanurilingavakpata inuit qajarmiiliraangata. 
Una umiaq aullaaqtittivangniaqtuq immaqaak 30 minutes-nik in hivituqarluni (hila pijuminaqqat). Pulaaqattaqtut hilamiillutik piksaliuqattaqpangniaqtut ukuallu aullaaqtittijuni havaktiit uqautigiqattaqpangniaraat tahamna ingilraanittatigut, inuliqiniq, nunaliqiniq, anngutikhaliqinirmullu. Umiujaq nutqaraikpat, ukuat qajait Zodiacs qajaqtuqtittivangniaqtut pulaaqtunut Zodiac-kuurlutik. Zodiac –kuuqtut atauttimiulutik qajakkuuqpangniaqtut ikajuqtiqaqhutiglu Zodiac-kuuqtumit. Qajakkuuqattarniaqtut immaqaak 45 minutes-nik hila naammakpat kihiani. Immaqaak anuri tariurlu naammakpat, pulaaqattaqtut maniqqamunngaujungnaqtut hivikittumik. Ilanginniktauq, pulaaqattaqtut aliahungnikkut qajakkuuqpangniaqtut, piksaliuqattarlutik uvvalu uqaujjauqattaqpangniaqtut aullaaqtittijunit uhijaujut atuni Zodiac-kut qajakkuuqhimajut. Hapkuat Zodiac-kut qajakkuuqpangniat qajangnaittumi ungahivjaktumi anngutiknait, imnanit, ujaqqanit, hunaniglulikiaq. Una umiujaq ingilrutiqaqtuq hinikkuurutiqaqhuni qajangnaittumik tariup ataaniittunit uvvalu atuni Zodiac qajait naalautiqaqtut GPS-kutigut tuhaqtittiqattautikhaat umiujarmi ukunanilu Zodiacs qajakkuuqtut. Una umiakkuuqtittjuq, pulaaqattaqtut ukuallu umiarmi havaktiit qaujimattiaqtut nakuatuurnahuarlutik pijukhaujut takugaikpata anngutikhanik, ukununngavalluq kihiani arviit ukuallu tingmijjat ivajut uvvalu aullaaqtittijut havaktiit uhivaktut malrungnik (2) tingmijjiqijunit. 
Umiakkuuqtittijut maligakhaitigut akturniqaqpallaarniqanngittut. Hunaniglikiaq nunamut agjalimaittut uvvaluunniit tiguhilimaittut nunamit agjaqtakhamingnut. Hapkuninnga nauttianit, ujaqqanit, hulungnit, haunirnit, hunaniglulikiaq. Pulaaqattaqtut uqaujjauqattaqpangniaqtut ulluq tamaat namulli pulaaqpangniarumik uvvalu aullaaqtittijut havaktiinit ilaqainnaqpangniaqtut nunaligaikpata. Ukuat aullaaqtittijut havaktiit qaujimattiaqtut uvvalu ilihimattiaqhutik ajunngitamingnik havaaqaqtut havaarillugit ingilraniit uvvalu  Zodiacs-kut qajakkuuqtittivakhutik maniqqamiuliraangatalu. 
Naunaittiaqhimaluguttauq Kanatami Hikulirinirmut Havaktiqarniaqtut uvani umiarmi ittukhaq. Qaujimattiaqtaa tahamna nuna uvvalu aajjikkutaqanngittuq pivikhaat ingilraniannik Ukiuqtaqtup imaqutainni. Umiujap Atanilluanga havaktiillu ingilrahimajut ukiuqtaqtup nunaanni qaphinik ukiunit uvvalu qaujimattiaqtaat ikpiguhungninga avatiit umiakkuurvigihimajainni.
- Naunaijaqpaallirumallugu hamna Arvirnik Takuuriqattaqpaktut Maliruarutikhaat ukunanngaaqtuq NOAA-kunnit atuqtauvagiakhaita.  Niriugijauhimajuq 100 metre-nik ungahingniqaqtukhat arvirnit taimaa ilaa atuqpangniariakhaita pulaaqattaqtunut. 
 Hamna maliktauniaqtuq. Qaujimattiarlugu hamna umiakkuuqpaktut IAATO-kunni ilauqataujut uvvalu AECO-kut ikajuqtuinnaqtaat. Qaujimattiaqtut atuagakhanik uvvalu ungahingnikhaatigut takuurijaujariaqaqtut anngutikhat uvvalu ilihimattiaqtauniaqtut hapkuat atuagat malittiaqtauniaqtut. Una Aullaaqtittijuq Hivuliqtia qaujimattiaqtuq maliruagakhanut uvvalu aullaaqtittijuni havaktiit ilaqaqpangniaqtut hilarjuami imarmiuttalirijuni havaktiqarniaqtut. 

